
					এই পাতাটির মুদ্রণ সংশোধন করা প্রয়োজন। 
AW জীবন্মত-রহস্য
.mlik... kadK- A.
দেখিয়া মনে হয়, সেই রকমের একটা চঞ্চলোজ্বল লাবণ্য তাতার সৌকুমাৰ্য্যময় সৰ্ব্বাঙ্গ ব্যাপিয়া তাহার হৃদয়ের নিভৃত প্ৰদেশ অবধি অবিশ্রাম সঞ্চালিত হইতেছে ; এবং চলিতে ফিরিতে, উঠিতে বসিতে তাহার সেই লাবণ্যের একটা তরঙ্গ উঠে। বোধ হয়, যেন তাহার আপাদমস্তক ব্যাপিয়া নবীন যৌবন এবং সৌন্দৰ্য্যের একটা ঘোরতর সংগ্ৰামাভিনয় আরব্ধ হইয়াছে। যেখানে দাড়ায়, দাড়াইবার ললিতকোমল ভঙ্গীতে সেখানটা আলো করিয়া দাড়ায় ; যেখান দিয়া যায়, চলিবার সুকুমার চরণ-বিন্যাসে সেখানটা আলো করিয়া যায়, এবং চলিয়া গেলে তৎক্ষণাৎ সেই স্থানটা দর্শকের নিতান্ত অপ্রিয় হইয়া উঠে।
তাহার সেই শরন্মেঘমুক্ত চন্দ্রের ন্যায় মুখমণ্ডল, তাহার সেই প্রভাতবতাহতনীলোৎপলবৎ কৃষ্ণচক্ষুঃ স্পন্দিততার ঈষচ্চঞ্চল, তাহার সেই ঈষদুল্পত গ্ৰীবার বঙ্কিম ভঙ্গী, তাহার সেই অনতি প্রশস্ত, কৰ্পরকুন্দেন্দুশুভ্ৰ নিৰ্ম্মল ললাট, এবং সেই ললাটের উপর ভ্রমর কৃষ্ণ কুঞ্চিত অলকগুচ্ছ, অনেকেরই হৃদয় অতি সহজে মন্ত্ৰমুগ্ধ এবং তুমুলবিপ্লববিহবল করিয়া তুলিতে পারে। ইহার জন্যই সেদিন দত্ত সাহেবের বাংলোয় বসিয়া চা চুরুট মনসংযোগ করিতে না পারিয়া তিনটী প্ৰাণী একটা কলহের সূত্ৰপাত করিয়াছিল। সেই তিনজনের মধ্যে কে কতদূর পরিমাণে সেলিনার হৃদয় অধিকার করিতে সমর্থ হইয়াছিল, বলিতে পারি না ; কিন্তু তাহদের অপেক্ষা জুলেখা যে সেলিনার হৃদয়ে নিজ আধিপত্য বিস্তার করিতে বেশী কৃতকাৰ্য্য হইয়াছিল, তাহ নিশ্চিত ।
জুলেখা নিজ জন্মভূমির ভূত প্ৰেত, ডাক ডাকিনী প্রভৃতির অলৌকিক ঘটনাবলীতে সেলিনার মস্তিষ্ক পরিপূর্ণ করিয়া তুলিয়াছিল। সেলিনা তাহার মুখে সে সকল ভীষণ কাহিনী কখন অৰ্দ্ধ-বিশ্বাস, কখন sk 不领নিঃশ্বাসের সহিত শ্ৰবণ করিত ।

		 এই পাতা শেষ সম্পাদিত হয়েছে ১০:৫১টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

